
Abstract. The article considers the modeling of physical processes using the graphical capabilities of the Visual
Basic programming language on the example of the motion of an object thrown at an angle to the horizon. A new
expression is obtained that allows you to determine the angle of launch of the object when the initial velocity of

Annotatsiya. Maqolada Visual Basic dasturlash tilining grafik imkoniyatlaridan foydalangan holda gorizontga
burchak ostida otilgan jismning harakati misolida fizik jarayonlarni modellashtirish ko‘rib chiqiladi. Havoning
qarshiligi hisobga olinganda va olinmaganda jismning boshlang'ich tezligi va nishon koordinatalari berilganda
jismning otilish burchagini aniqlashga imkon beruvchi yangi ifoda olingan. Ko‘rib o'tilgan jarayonni
modellashtirish uchun Visual Basicda dastur tuzilgan. Dasturning o‘ziga xos xususiyati shundaki, foydalanuvchi
uni tezda mustagqil ravishda bajarishi, kuzatishi, taqqoslashi va xulosa chiqarishi mumkin. Ushbu dasturdan
mustagqil ta’'lim va fizika o‘qitish jarayonlarida foydalanish mumkin.

Kalit so‘zlar: otilish burchagi, boshlang‘ich tezlik, qarshilik kuchi, koordinatalar, balandlik, uchish uzoqligi, parvoz
vaqti, nishon, modellashtirish, dastur, Visual Basic.

DOI: https://doi.org/10.47390/SPR1342V5110Y2025N85

Kirish. Kompyuterlar hayotimizning barcha jabhalariga tez kirib bormoqda. Turli
mutaxassislar, tadbirkorlar, olimlar, ijodkorlar o‘z faoliyatlarida kompyuterlardan keng
foydalanmoqgdalar. Bugungi kunda kompyuterda yozish, o‘qish, o‘rganish, gapirish, saqglash,
chizish, ishlov berish, saralash, axborot olish va yuborish, tahrirlash, modellar yaratish, audio
va video yaratish, o‘yin o‘ynash mumkin. Uning imkoniyatlari kundan-kunga oshib bormoqda,

bu uni ishda, maktabda, uyda va boshqa joylarda insonning eng ishonchli do‘stiga
aylantiradi [1, 2].

Bugungi kunda iqtisodiyotning kompyuterlar kirib bormagan birorta tarmog‘ini
ko‘rsatish qiyin. Ayniqgsa, ularning fizikada qo‘llanilishini nihoyatda kengdir. Kosmik kemadan
olinayotgan axborotni qayta ishlash, tezlatkichlarda zarralar harakatini boshqgarish, o‘ta nozik
tajribalar o‘tkazish va nazariy fizikaning murakkab masalalarini yechishni kompyutersiz
tasavvur etib bo‘lmaydi. Boshga tomondan, umumiy fizikadagi masalalar juda oddiy va
raqamlar yaxlitlab beriladi. Bu fizik tushunchalar va qonunlarni dastlabki o‘rganish uchun juda
muhimdir. Biroq, hayotda duch keladigan deyarli barcha fizik masalalarni analitik tarzda
yechish mumkin emas va ularni yechish uchun kompyuterlardan foydalanishga to‘g‘ri keladi.
Shuning uchun har bir fizik mustaqil ravishda kompyuterda masalalarni yecha olishi kerak [3].

Kompyuterda modellashtirish va hisoblash tajribalari fizik hodisalarni tadqiq qilishning
zamonaviy usullaridan biridir. Ular fizik tizimlarni o‘rganishning boshqa usullariga nisbatan
o‘ziga xos xususiyatlarga, afzalliklarga va kamchiliklarga ega. Universitet talabalari kompyuter
modellari va turli o‘quv obyektlarini o‘rganishning ragamli usullari haqida tushunchaga ega
bo‘lishlari va zamonaviy dasturiy ta’'minotdan qulay foydalana olishlari kerak. Zamonaviy
shaxsiy kompyuter bir necha soniya ichida murakkab tenglamalar tizimini yecha oladi,
o‘rganilayotgan bog‘liglik grafigini tuza oladi va takrorlash qiyin bo‘lgan tajribani simulyatsiya
qila oladi [4].

M.D.Suxanova [5] maqolasida maktab o‘quvchilari va talabalarga fizikaviy tadqiqotlarni
o‘tkazish uchun turli xil dasturiy paketlardan foydalanishni o‘rgatish imkoniyatlari ko‘rib
chigilgan. Unda Mathcad, Matlab, Maple va ANSYS yordamida muayyan fizik masalalarni
yechishning didaktik imkoniyatlari aniqlangan va modellashtirish usullari tavsiflangan.
E.E.Getmanova [6] ishida fizikani o‘rganishda kompyuter texnologiyalarini qo‘llash masalalari
korib chiqilgan. MathCAD paketidan foydalanish nafaqat fizik hodisalar va jarayonlarni
chuqurroq tushunishga yordam beradi, balki, shubhasiz, fizikani talabalar uchun yanada
jozibador qiladi va paketlar bilan ishlashda professional ko‘nikmalarni egallashga yordam
beradi.

V.M. Malyutin va E.A. Sklyarovalar qo‘llanmasi fizika talabalariga fizik hodisalarni
kompyuterda modellashtirishni o‘rgatish uchun mo‘ljallangan. Har xil turdagi modellarning
ta’riflari va tasniflari keltirilgan. Tabiatda keng tarqalgan va fizik eksperimentlarda kuzatilgan
hodisalarning modellari qanday tuzilganligi va tahlil qilinishini ko‘rsatib berilgan [7].
V.G.Tupitsyn, T.E.Ovchinnikova va A.L.Kupershtohlar ishi kiritish-chiqarish va natijalarni
taqdim etishgina emas, balki raqamli tajribaning o‘ziga e’tibor garatish uchun kompyuter
ekranida modellashtirilgan tizimning xatti-harakatlarini aks ettiruvchi grafik oyna,
parametrlar va o‘zgaruvchilar giymatlarini kuzatish hamda interaktiv ravishda o‘zgartirish
mumkin bo‘lgan jadvallardan tashkil topgan [8].

M.E.Semenov va  N.N.Nekrasovalarning [9] qo‘llanmasida modellashtirish
nazariyasining asosiy tamoyillarini taqdim etilgan hamda murakkab tizimlardagi jarayonlarni
tasvirlash uchun matematik apparatga alohida e’tibor berilgan. [10] qo‘llanmada MS Excel,
Delphi, MS Visual Studio hamda Visual Basic Application (VBA) da fizik jarayonlar uchun
nazariy materiallar, misollar va mashqglar hamda turli xil amaliy dasturlar va dasturiy
mubhitlardan foydalangan holda fizik jarayonlarni kompyuterda modellashtirish bo‘yicha
nazariy va amaliy materiallar ko‘rib chiqilgan.

Fizika o'qitish vositasi sifatida kompyuter texnologiyalari uchun eng keng ko‘lamli
ilovalarni taklif etadi. Bularga fizik jarayonlarni modellashtirish (namoyish va laboratoriya),
o‘quv tizimlari, kompyuter boshqgaruvi, simulyatorlar va masalalarni yechish uchun individual
topshiriglar generatorlari kiradi. Ulardan ma’lumotnoma-axborot tizimlari, eksperimental
boshqaruv tizimlari va nihoyat, turli xil hisob-kitoblarni bajarish uchun (aynigsa, laboratoriya
amaliy mashg‘ulotlari natijalarini gqayta ishlashda) ham foydalanish mumkin. Kompyuterdan
o‘qitish vositasi sifatida foydalanish tabiiy fanlarning ko‘plab masalalarini o‘rganishda
an’anaviy yondashuvlarni gayta Kko‘rib chiqish, eksperimental faoliyatni kuchaytirish,
modellashtirish texnologiyasi asosida o‘quv jarayonini haqiqiy bilish jarayoniga yaqinlashtirish
imkonini beradi [11, 12].

Ma’lumki, kompyuter tajribasi haqiqiy fizika laboratoriyasining o‘rnini bosa olmaydi.
Biroq, kompyuter laboratoriyasi ishini bajarish orqali talabalar haqiqiy tajribalar uchun foydali
bo‘lgan ko‘nikmalarni rivojlantiradilar, masalan, eksperimental sharoitlarni tanlash,
eksperimental parametrlarni o‘rnatish va hokazo. Bu ko‘plab topshiriglarni mikrotadqiqotga
aylantiradi, o‘quvchilarning ijodiy fikrlashini rag‘batlantiradi va fizikaga qiziqishini oshiradi.

Bu ishda Visual Basic dasturlash tilining grafik imkoniyatlaridan foydalangan holda
gorizontga burchak ostida otilgan jismning harakati misolida fizik jarayonlarni modellashtirish
ko‘rib chiqiladi [13-15].

Nazariya va usullar. Ma’'lumki [16-19], gorizontga burchak ostida otilgan jismning

tezliklari:
{VX =V, Cosa,
V, =V, sin o — gt (1)
gonun bo’yicha, koordinatalari esa
X =V,tcosa,
. gt?
(2)

gonun bo’yicha o’zgaradi. Bu yerdan vaqtni yo’qotib,

9 2
=tana x — X 3
y 2v3 cos?a (3)

harakat trayektoriyasi tenglamasiga ega bo’lamiz, ya'ni gorizontga burchak ostida
otilgan jism parabola bo’yicha harakatlanadi.
Harakatning eng yuqori nuqtasida v, = vy sina — gt = 0. Bu yerdan jismning
ko‘tarilish vaqti aniqlanadi

=" (5)
Jismning ko‘tarilish vaqti tushish vaqtiga teng bo‘lganligi uchun uning
harakatlanish vaqti
2V sina

t = 2t1 = g (6)
ifoda orqali aniglanadi. Jismning ko’tarilish balandligi
_ gt? _ vésina
h_vytl_Tl_oT' (7)
uchish uzoqligi
: 2
szvxtzvocosazvo%z%"sinZa (8)

ifodalar yordamida aniglanadi.

Berilgan tezlik uchun otilish burchagini aniqglash harbiy texnika, sport va hokazolarda
muhim muammolardan biridir. Ushbu muammoni hal qilish uchun ma’lum trigonometrik
ayniyatdan foydalanamiz:

L —1+tg?a (9)

cos?a

(3) ifodani

y=tga-x—i—£tg2a (10)

22 2vd
ko’rinishda yozib olamiz
Nishonning berilgan (x, y) koordinatalarida va jismning (snaryadning) berilgan
boshlang‘ich tezligida bu tenglamani

2 2
tgza—%tga+1+%=0 (11)

gx?
ko’rinishda yozamiz. Bu tg @ ga nisbatan kvadrat tenglamadir. Uning yechimi

2 2 2
tga,, = ;—;<1 + \/1 - (%) - %‘9) (12)

ko’rinishga ega bo’ladi. Bu ifoda nishonning (x, y) koordinatalarida va jismning
(snaryadning) boshlang’ich tezligi berilganda otilish burchagini aniglashga imkon beradi.

Yuqorida keltirilgan ifodalarda havoning qarshiligi hisobga olinmagan. Lekin
jismlarning gaz yoki suyuq muhitlardagi harakatlarida ishqalanish harakatning tabiatiga
sezilarli ta’sir ko‘rsatadi. Har bir inson katta balandlikdan tushgan jismlarning bir xil tezlanish
bilan harakat gilmasligini tushunadi, chunki tezlik oshgani sayin muhitning qarshilik kuchi ham
ortadi. Bu nisbatan oddiy masalani “maktab” fizikasi vositalari yordamida hal qilib bo‘lmaydi.
Amaliy qiziqish uyg‘otadigan bunday masalalar juda ko‘p.

Nisbatan past tezliklarda garshilik kuchining kattaligi tezlikka proporsional bo‘lib, Fq =
kv munosabati orinli bo‘ladi, bu yerda k muhitning xususiyatlari va jismning shakli bilan
belgilanadi. Agar qarshilik kuchi hisobga olinsa va jismning tezligiga proporsional bo‘lsa, u
holda tezlik proyeksiyalari Nyutonning ikkinchi qonunidan, ya’ni

dv, F. kv,

XC

dt m m’
d,_-mg-io Ky,
dt m m (12)

differensial tenglamalar tizimining yechimidan aniqlanadi. Bu differensial tenglamalar
tizimini yechib,

kt
V, =V, COScx exp(—a),

v, Mg, (Vosin o + m)exp(—ﬁ)
k k m (13)
ifodalarga ega bo’lamiz. Jismning koordinatalari

dx

= V)(’

dt

&_,

dt (14)

differensial tenglamalar tizimiga bo‘ysunadi. Ularni yechib,

=00 (- )
m

y = s @+ - en(- ] g
m (15)

ifodalarga ega bo‘lamiz. Bu yerdan vaqtni yo‘qotsak

yzm (Vosin OH_E)L_,_mm 1_L
K k “my,cosa Kk mv, Cos o

(16)

Bu ifoda trayektoriyaning jismning boshlang‘ich tezligi (vo), otilish burchagi (o),massasi
(m) va qarshilik koeffitsiyenti (k) ga bog‘ligligini o‘rganishga imkon beradi. Agar biz ushbu
ifodani transsendent tenglama deb hisoblasak, u holda jismning berilgan boshlang‘ich tezligi va
nishon koordinatalari uchun otilish burchagini ragqamli usullardan foydalangan holda topish

mumkKin.

y—m((vosin a+m)L+mln(l—LD:0

k kK “my,cosa  k mv, Cos & (17)

Natijalar. Ko‘rib chiqgilayotgan jarayonni modellashtirish uchun Visual Basicda dastur
tuzildi (1-rasm). U uch qismdan iborat. Birinchi qism snaryadning boshlang‘ich tezligi va otilish
burchagiga garab harakatini simulyatsiya qiladi. Ikkinchi qism berilgan vo, x va y uchun
snaryadning otilish burchagini aniqlaydi. Uchinchi qism snaryadning nishonga tegishini
kuzatish uchun mo'ljallangan.

Dasturni ishga tushirgandan so‘ng vo = 10 (m/s) va a = 45 ° ni kiritamiz va havoning
qarshiligi hisobga olinmaganda va olinganda (k = 0.1) animatsiya grafigini olamiz (1-rasm).

Gorizontga burchak ostida otilgan jism harakati

y=E @ﬁma+5% 5 + M- hex
) k k “myycosa k MV, COSCL

10 45 garshilik hisobga olinmagands
Vo al
A5 gasshiik hisobga slingande

Harakatni kuzatish

‘1,4416( ‘10,193: ‘2,5484'

garshilik hicohgs olinmagands

qgarshiltk fisobgs olingerds

‘1,8164: ‘6,7934' ‘?,3157&

XS p<dt Jarni Kiring
= ’T y’f

X, Y, Vo berilganda burchakni aniglash

005000090000500
o

Nishonga tegish

1-rasm. Gorintga burchak ostida otilgan jismning vo = 10 (m/s), o = 45 ° havoning qarshiligi
hisobga olinmaganda va olingandagi (k = 0.1) harakati

Endi vy =10 (M/c), x = 5,y = 1 (M) qiymatlarni kiritamiz va otilish burchagini
aniqlaymiz: «=32.07° (havoning qarshiligi hisobga olinmaganda) va a=26.96° (havoning
qarshiligi hisobga olinganda, k=0.1, 2-rasm).

Gorizontga burchak ostida otilgan jism harakati

_2g | y=|ysina s TE B mey, K&
1 k k “mycose  k mvy cosa

26,963 Py T
Vo | 10 al 7

32,0700 garshitk bisotga ofingands

Harakatni kuzatish ‘

‘0,8937: ‘8,0327: ‘0,97‘945v I

‘1 8164 ‘9’ 1728t ‘1 4368 qarskilik bisnhge ohingenrds

A<s, <t fard Riring
x ’T y’f

X, Y, Vo berilganda burchakni aniglash| ot

c°°°°°°°°°°°°00

1

&
Oun
o

Nishonga tegish

2-rasm. Otilish burchagini aniqlash (vy = 10 M/c,x=5M,y =1 Mm).

Endi havoning qarshiligi hisobga olinganda (k=0.1, ko‘'k chiziq) va olinmaganda (qizil
chiziq) jismning nishonga tegishini (3-rasm) kuzatamiz.

Gorizontga burchak ostida otilgan jism harakati

_z¥e y==Z (vosinaJrE) ke + 81— fx
2 k k “mvycosar k My, cose

26,9631 P
Vo | 10 al N

32,070% garstik bisobga chingande

Harakatni kuzatish ‘

‘0,5401: ‘9,1620' ‘1,43122 R

‘1 8164 ‘9‘1 728 ‘1 4368 garshilik bisohgs clingands

x<s <ty farni kirdting
= ’T y’f

X, Y, Vo berilganda burchakni aniglash

Nishonga tegish

3-rasm. Havoning garshiligi hisobga olinmaganda (a=32.07°, qizil chiziq) va olinganda
(k=0.1, @=26.96°, ko'k chiziq) jismning nishonga tegishi (vo = 10 M/c,x=5M,y =1 M).

Hisoblash oxirida barcha kerakli harakat parametrlari ko‘rsatiladi: uchish vaqti, uchish
uzoqligi va ko‘tarilish balandligi.

Muhokama. Shunday qilib, ushbu ishda havoning qarshiligi hisobga olinmaganda va
olinganda gorizontalga burchak ostida otilgan jismning harakati modellashtirish uchun dastur
tuzildi hamda jismning boshlang‘ich tezligi va nishon koordinatalari berilganda otilish
burchagini aniglash uchun yangi ifoda va transsendent tenglamalar olindi. Dasturning o‘ziga
x0s xususiyati shundaki, foydalanuvchi uni tezda mustaqil ravishda ma’lumotlarni kiritishi,
bajarishi, kuzatishi, o‘zgartirishi, taqqoslashi va xulosalar chigarishi mumkin. Bu dastur
yordamida gorizontga burchak ostida otilgan jism harakatining boshlang‘ich tezlik, otilish
burchagi va havoning qarshilik kuchiga bog‘ligligini o‘rganish mumkin. Bunday dasturlarni
ishlab chiqish va fizika o‘qitishda foydalanish talabalarning fizikaga bo‘lgan qiziqishlarini
oshiradi, fizik kattaliklar va tamoyillarni chuqur tushunishga yordam beradi hamda an’anaviy
fizika kabinetlarining imkoniyatlarini sezilarli darajada kengaytiradi.

Xulosa. Xulosa qilish mumkinki, kompyuterdan o‘quv jarayonining barcha
bosqichlarida: yangi materialni tushuntirish, mustahkamlash, takrorlash va nazorat qilishda
foydalanish mumkin. Talaba uchun ular turli funksiyalarni bajaradi: o‘qituvchi, ishchi vosita,
o‘quv obyekti, hamkorlik giluvchi guruh va boshqalar. Tahlillar shuni ko‘rsatdiki, darslarda
kompyuter modellaridan foydalanish faoliyatning yangiligi tufayli ta’lim sifatini oshiradi.
O‘qituvchilar darslarni yanada jonli va ko‘rgazmali qilishlari mumkin, bu esa talabalarning ish
faoliyatini yaxshilashga va fizikaga bo‘lgan qiziqishlarini rivojlantirishga yordam beradi.
Internet zamonaviy hayotning ajralmas qismiga aylanib, darslar va darsdan tashqari
mashg‘ulotlarni turli g‘oyalar, interfaol vazifalar va bo‘shliglar bilan boyitadigan qo‘shimcha
resurslardan foydalanish imkoniyatini taqdim etadi. Fizika darslarida kompyuter modellaridan
foydalanishning asosiy afzalliklarini ta’kidlab, ko‘rish mumkinki, sinfda kompyuterdan
foydalanish uning samaradorligini sezilarli darajada oshiradi, darsga tayyorgarlikni
tezlashtiradi, o‘qituvchiga 0z ijodiy qobiliyatini to‘liq namoyon etish imkonini beradi.

Shunday qilib, ta’'lim mazmunini kompyuter modellari bilan boyitish axborot
texnologiyalarining muhim o‘rni ekanligini aytish mumkin. Ular talabalarning yangi materialni
o‘zlashtirishida yoki mavjud bilimlarni mustahkamlashda, darslarni batafsil va rang-barang
qilishda muhim rol o‘ynaydi. Talabalar yangi mavzuni tushunish jarayonida turli modellar
orqali ifodalangan fizik hodisalarni kuzatishi mumkin. Bu darsni yanada qiziqarli va tushunarli
qiladi. Yuqoridagilardan kelib chigqan holda shuni ta’kidlash kerakki, fizik hodisalarning
kompyuter modellaridan to‘g'ri foydalanish fizika kursini noan’anaviy o‘rganish va fizik
dunyoqarashni rivojlantirishga yordam beradi. Binobarin, fizika darslarida kompyuter
modellaridan foydalanish o‘quvchilarning fizikaga bo‘lgan qiziqishini, o‘quv faoliyati va
o‘zlashtirish sifatini oshiradi.

